
					এই পাতাটির মুদ্রণ সংশোধন করা প্রয়োজন। 
S8 শিবনাথ-জীবনী ।
অনেকে সতোয় পথ অনুসরণ করিয়াছেন। অসংখ্য যুবকের জীবনে আপনার উপদেশ, অপ্ৰত্যক্ষভাবে প্ৰতিফলিত হইয়াছে।
নয়। বৎসর পূর্বে আপনি ছাত্রসমাজের প্রধান বক্তার পদ গ্ৰহণীৰ করিয়াছিলেন। অদম্য উৎসাহের সহিত, এই নয় বৎসরকাল, আপনি স্বীয় ব্ৰত পালন করিয়াছেন। আজিও আপনার রসনা নীরব হয় নাই। যতদিন কণ্ঠে প্ৰাণ থাকিবে, নীরব হইবে না । কিন্তু আপনার জীবন আপনার বক্তৃতা অপেক্ষাও মহত্তর। আমরা এই জীবন দেখিয়াই আকৃষ্ট হইয়াছি। অদম্য উৎসাহ, অতুলনীয় কৰ্ম্মানুরাগ, উজ্জল বিশ্বাস, পরমার্থিকৗ নিম্ভা, অবিচলিত নিঃস্বার্থ স্নেহ, ব্যক্তিগত বিবেকের প্রতি অসাধারণ সমাদর-কোনটা রাখিয়া কোনটীর নাম করিব ? আমরা যখন আপনার কথা ভাবি, তখন নিরাশ প্ৰাণেও বল সঞ্চার হয় ।
আমাদিগের হৃদয় আনন্দ ও বিষাদের মধ্যস্থলে তুলিতেছে।
আপনি স্বাধীনতার জন্মস্থান এবং জ্ঞান, ভক্তি ও বিশ্বাসের রঙ্গভূমি ইংলণ্ড গমন করিতেছেন । সেখানে সমুন্নত মতগুলি-সমাজে ব্ৰাহ্মধৰ্ম্মের বিমল সত্য প্রচারিত হইবে, আপনার নিকটে এদেশের প্ৰকৃত তত্ত্ব অবগত হইয়া সে দেশের পুরুষ রমণী নানা ভাবে এদেশের প্রতি আকৃষ্ট হইবেন ; সঙ্গে সঙ্গে আপনার চিত্তের প্ৰসন্নতা ও বিদেশীয় বায়ু সেবনে শরীরের স্বাস্থ্যলাভ হইবে ; “এই আমাদিগের আনন্দ । কিন্তু এক বৎসৱকাল, • আপনার স্নেহময় মুখমণ্ডল দেখিতে পাইব না, আপনার মধুর অথচ ওজস্বী উপদেশ শুনিয়া প্ৰাণে বিশ্বাস ও বলের আবির্ভাব অনুভব করিতে পারিব না। ;-এই আমাদিগের দুঃখ ।
আজ, বিদায়ের দিনে, আপনার আশীৰ্ব্বাদ ভিক্ষা করিতেছি ।

		 এই পাতা শেষ সম্পাদিত হয়েছে ১৬:৪১টার সময়, ৭ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

